
АГЕНЦИЈА ЗА ХРАНА И ВЕТЕРИНАРСТВО

Врз основа на член 20 став (1) алинеја 12, а во врска со член 38 од Законот за 
безбедност на храната („Службен весник на Република Македонија“ бр. 157/10, 53/11, 
1/12, 164/13, 187/13, 43/14, 72/15, 129/15, 213/15 и 39/16), директорот на Агенцијата за 
храна и ветеринарство донесе

РЕШЕНИЕ ЗА ИЗМЕНУВАЊЕ НА РЕШЕНИЕТО ЗА ЗАДОЛЖИТЕЛНО 
ЛАБОРАТОРИСКО ИСПИТУВАЊЕ НА РАДИОНУКЛИДИ ВО ПРАТКИ СО ХРАНА 
ЗА ИСХРАНА НА ЛУЃЕ И ПРАТКИ СО ХРАНА ЗА ИСХРАНА НА ЖИВОТНИ КОИ 
ПОТЕКНУВААТ ИЛИ СЕ ИСПОРАЧАНИ ОД ЈАПОНИЈА А КОИ СЕ НАМЕНЕТИ 

ЗА УВОЗ ВО РЕПУБЛИКА МАКЕДОНИЈА (*) 

Член 1
Во Решението за задолжително лабораториско испитување на радионуклиди во пратки 

со храна за исхрана на луѓе и пратки со храна за исхрана на животни кои потекнуваат или 
се испорачани од  Јапонија а кои се наменети за увоз во Република Македонија („Службен 
весник на Република Македонија“ бр. 219/16), во членот 2, воведната реченица се менува 
и гласи:

„Ова решение се применува на пратки со храна за исхрана на луѓе вклучувајќи и пратки 
со храна која е помалку застапена и пратки со храна за исхрана на животни кои 
потекнуваат или се испорачани од Јапонија.“

Се додава нов став (2) кој гласи:
„(2) Видовите на пратки со храна која е помалку застапена се дадени во Прилог 4 кој е 

составен дел на ова решение.“

Член 2
(1) Во членот 6 ставот (1) се менува и гласи:
„Секоја пратка со храна за исхрана на луѓе и храна за исхрана на животни со тарифните 

ознаки кои потекнуваат од префектурите наведени во Прилог 2 кој е составен дел на ова 
решение, како и добиени производи од нив кои содржат повеќе од 50% од овие производи 
кои потекнуваат или се испорачани од Јапонија, треба да бидат придружени со изјава за 
увоз во Република Македонија издадена и потпишана од надлежен орган на Јапонија 
согласно член 7 на ова решение.“

Во ставот (3) во точката б) зборовите „кои се составен дел“ се бришат.
Точката в) се менува и гласи:
„пратката со храна која е испорачана од префектурите, но не потекнува од 

префектурите наведени во Прилог 2 на ова решение и не е изложена на радиоактивност за 
време на транзит, потребно е да се земат мостри и резултати од лабораториска анализа за 
радиоактивност“.

Ставот (4) се менува и гласи:
„Пратките од риба и производи од риба наведени во Прилог 2 на ова решение фатени 

или собрани од крајбрежните води на префектурите Фукушима, Гунма, Ибараки, Точиги, 
Мијаги, Чиба или Ивате, треба да бидат придружени со изјава за увоз од ставот (1) на овој 
член и со аналитички извештај со резултатите од земените мостри и анализи без оглед на 
тоа од каде потекнуваат или се испорачани“. 

() Со ова решение се врши усогласување со Регулативата на Комисијата за спроведување на Регулативата бр. 2017/2058 од 11 ноември 
2017 година за одредување на специјални услови за увоз на храна и храна за животни со потекло или кои доаѓаат од Јапонија по инци-
дентот на нуклеарната централа во Фукушима (CELEX бр.32017R2058).

Член 3
 Прилозите 1, 2 и 3  се заменуваат со нови Прилози 1, 2 и 3 кои се составен дел на ова 

решение.

Член 4
Пратките со храна за исхрана на луѓе и пратките со храна за исхрана на животни кои ја 

напушиле Јапонија пред влегувањето во сила на ова решение, можат да се увезат во 
Република Македонија пропратени со изјава која е издадена во согласност со Решението 
за задолжително лабораториско испитување на радионуклиди во пратки со храна за 
исхрана на луѓе и пратки со храна за исхрана на животни кои потекнуваат или се 
испорачани од Јапонија а кои се наменети за увоз во Република Македонија („Службен 
весник на Република Македонија“ бр. 219/16). 

Член 5
Ова решение влегува во сила наредниот ден од денот на објавувањето во “Службен 

весник на Република Македонија“.

Бр. 28-874/1 Агенција за храна
1 март 2018 година и ветеринарство

Скопје Директор,
Зоран Атанасов, с.р.

